
[bookmark: _Toc516131634]1	INFORMACIJE O JAVNOM POZIVU

[bookmark: _Toc516131635]1.1 	Uvodne informacije o projektu „Dijaspora za razvoj“
Javni poziv za podnošenje prijedloga za dodjelu bespovratnih sredstava u svrhu podrške investicijama u saradnji s dijasporom jedna je od aktivnosti u okviru projekta „Dijaspora za razvoj“ (u daljem tekstu D4D). D4D je projekat Vlade Švicarske i Ministarstva za ljudska prava i izbjeglice Bosne i Hercegovine (BiH), u partnerstvu s Razvojnim programom Ujedinjenih naroda (UNDP) i Međunarodnom organizacijom za migracije (IOM) u BiH. Osnovni cilj projekta je da doprinese poboljšanju socio-ekonomskih prilika i perspektiva za žene i muškarce u BiH, kao i unapređenju njihovog kvaliteta života kroz snažniju saradnju s dijasporom. Ovaj cilj će biti postignut kroz tri ključna rezultata: 
1. Ministarstvo za ljudska prava i izbjeglice BiH i Ministarstvo vanjskih poslova BiH, u saradnji s institucijama vlasti na različitim razinama, koriste i dalje razvijaju svoje instrumente kako bi aktivno povezali, osigurali razmjenu i angažirali pripadnike i organizacije dijaspore.
2. Jedinice lokalne samouprave usklađuju svoje razvojne strategije sa strateškim opredjeljenjima viših nivoa vlasti po pitanju dijaspore, pružaju kvalitetnije usluge dijaspori, te potiču inicijative kojima se privlače znanje i investicije dijaspore u lokalnu zajednicu.
3. Partneri iz dijaspore prenose znanje i vještine te ostvaruju zajednička ulaganja s akterima iz privatnog sektora u BiH, doprinoseći stvaranju novih radnih mjesta. 
U okviru rezultata 3, predviđena je podrška za uspostavu finansijskog mehanizma za područje Federacije Bosne i Hercegovine (FBiH)i Brčko distrikta (BD) BiH, a kojim bi se podržala realizacija investicija dijaspore i/ili u saradnji s dijasporom. U tom pravcu, uspostavljen je Investicijski fond kojim upravlja Razvojna banka FBiH (u daljem tekstu RB FBiH), u skladu s važećim propisima kojim se definira poslovanje RB FBiH.
Investicijski fond će osigurati bespovratna finansijska sredstva na otvoren i transparentan način, na osnovu jasno definiranih kriterija za odabir prijedloga investicijskih projekata u okviru ovog Javnog poziva. Sredstva za realizaciju ovog poziva osigurala je Vlada Švicarske. 
Smjernice za podnosioce prijedloga investicijskih projekata objašnjavaju ciljeve, kriterije i vrstu aktivnosti za dodjelu bespovratnih sredstava u okviru raspoloživog Investicijskog fonda. 
[bookmark: _Toc516131636]1.2 	Ciljevi i očekivani rezultati 
U okviru Investicijskog fonda kroz ovaj javni poziv pružit će se podrška investicijskim projektima koji kroz produktivnu poslovnu saradnju s bh. dijasporom, doprinose unapređenju konkurentnosti, pristupu novim tržištima, poslovnom rastu te stvaranju novih radnih mjesta u BiH. 
Očekuje da će se kroz Investicijski fond podržati najmanje 7 novih investicijskih projekata, privući ulaganja privatnog sektora u saradnji s dijasporom u minimalnom iznosu od 2.100.000 KM te kreirati 150 novih radnih mjesta (od čega minimalno 30% za žene) na području FBiH i BD BiH. 
Efekti podrške će se pratiti i nakon realizacije investicija, kako bi se evidentirao njihov uticaj na konkurentnost i zapošljavanje u saradnji s dijasporom. 

[bookmark: _Toc516131637]1.3		Pravo na prijavu 
Prihvatljivi podnosioci prijedloga investicijskih projekata
Kako bi ispunili uslove prihvatljivosti, podnosioci prijedloga investicijskih projekata moraju biti: 
· Pravno lice/privredno društvo koje:
· ima sjedište na području FBiH i BD BiH;
· posluje pozitivno u 2017 godini (ili u prethodnoj kalendarskoj godini prije podnošenja prijedloga investicijskog projekta);
· ima redovno izmirene poreze, doprinose i plate;
· ima osigurano učešće partnera iz dijaspore u predloženom projektu, što može podrazumijevati: 
· zajedničku investiciju s partnerom iz dijaspore koja uključuje promjenu vlasničke strukture podnosioca prijedloga investicijskog projekta (npr. dokaz o zajedničkom ulaganju u postojeće privredno društvo); ili 
· proširenje trenutne djelatnosti kroz jasno definiranu ulogu dijaspore u tom proširenju; ili
· podnosilac prijedloga investicijskog projekta ima dijasporu u svojoj vlasničkoj strukturi ili u top menadžmentu i ulaže nova finansijska sredstva u proširenje kapaciteta i trenutne djelatnosti; ili
· podnosilac prijedloga investicijskog projekta ima ugovor o kupovini u svom lancu vrijednosti sa predstavnicima dijaspore (koji mogu biti vlasnici kompanija ili visoko pozicionirani u menadžmentu nekog pravnog lica koje posluje u inostranstvu), a koji će mu osigurati povećanu prodaju, izvoz, produktivnost itd; ili
· neki drugi pravno vezujući ugovor koji je osnova za planirano investiranje s partnerom iz dijaspore, bilo da se radi o fizičkom ili pravnom licu. 
Dijasporom u kontekstu ovog javnog poziva se smatraju lica koja vode porijeklo iz BiH, a žive u inozemstvu, što uključuje osobe rođene u BiH i njihove potomke. 
Jedan podnosilac prijave može podnijeti samo jedan prijedloga investicijskog projekta.
Prijave više pravnih subjekata kroz jedan prijedlog su prihvatljive pod uslovom da isključivo jedno pravno lice može biti nosilac provedbe investicijskog projekta, dok svi drugi subjekti mogu biti samo partneri. To znači da je samo jedno pravo lice odgovorno za ukupnu realizaciju projekta uključujući i finansijske obaveze. Gore pomenute uslove prihvatljivosti mora ispunjavati i projektni partner/i, ukoliko se radi o konzorciju.  
Predloženi investicijski projekti, uključujući sve njima predviđene aktivnosti, moraju biti realizirani na području FBiH i BD BiH i završeni do 30. juna 2020. godine. 

[bookmark: _Toc516131638]1.4	 	Iznos raspoloživih finansijskih sredstava 
Ukupno raspoloživa finansijska sredstva (u obliku bespovratnih sredstava) po ovom javnom pozivu iznose ukupno 1.400.000 KM. Maksimalni iznos bespovratne finansijske podrške po projektu iznosi 200.000 KM, dok je minimalni iznos podrške po projektu 88.000 KM. Podnosilac prijedloga investicijskog projekta mora osigurati sufinansiranje u vrijednosti od najmanje 60% od ukupnog iznosa investicije.[footnoteRef:1]  [1:  Primjer 1: Ukoliko ukupna investicija iznosi 500,000 KM, iz Investicijskog fonda se može osigurati do 200,000 KM bespovratnih sredstava, dok se kroz sufinansiranje treba obezbijediti 300,000 KM. Primjer 2: Ukoliko ukupna investicija iznosi 600,000 KM, iz Investicijskog fonda se može pokriti 200,000 KM, dok je kroz sufinansiranje potrebno obezbijediti 400,000 KM. Primjer 3: Ukoliko ukupna investicija iznosi 300,000 KM, kroz Investicijski fond se može pokriti 120,000 KM, a kroz sufinansiranje je potrebno obezbijediti 180,000 BAM.] 

Podnosilac prijedloga će sredstva za sufinansiranje odobrenog projekta uplatiti na račun koji će prethodno otvoriti kod RB FBiH. 
Sufinansiranje može biti djelomično ili u potpunosti obezbjeđeno i kroz kreditna sredstva RB FBiH, pod povoljnim uslovima.[footnoteRef:2] Korištenje kreditnih sredstava RB FBiH nije obavezan uvjet za učešće u ovom javnom pozivu. [2:  Uslovi kredita za podnosioce prijedloga investicijskih projekata u okviru Investicijskog fonda su: kamatna stopa fiksna 3%-4% ovisno o vrsti projekta, rok otplate do 10 godina, grace period od 12 do 36 mjeseci ovisno o vrsti djelatnosti, instrumenti obezbjeđenja naplate u skladu sa važećim procedurama RB FBiH. Više informacija dostupno je na web stranici RB FBiH: http://www.rbfbih.ba] 

Javni poziv će biti otvoren do utroška raspoloživih sredstava, a krajnji rok za podnošenje prijedloga investicijskih projekata je 28. juni 2019. Prijedlozi zaprimljeni nakon ovog roka neće biti razmatrani.
Projekat D4D zadržava pravo da po ovom pozivu ne raspodijeli sva raspoloživa sredstva, u slučaju da kvalitet projektnih prijedloga ne bude zadovoljavajući. 
[bookmark: _Toc516131639]2 	PRAVILA JAVNOG POZIVA
Pravila javnog poziva definiraju kriterije i zahtjeve koje prijedlozi projekata moraju zadovoljiti kako bi bili uzeti u razmatranje za sufinansiranje. 
[bookmark: _Toc516131640]2.1 	Kriteriji za evaluaciju prijedloga investicijskih projekata 
Prijedlozi projekata bit će evaluirani na osnovu sljedećih osnovnih i dodatnih kriterija za odabir: 
Osnovni kriteriji: 
· [bookmark: _Hlk513553185]Ukupni iznos planirane investicije kroz predloženi projekat nije manji od 220.000 KM (što uključuje i bespovratna sredstva i obavezujuće sufinansiranje);
· [bookmark: _Hlk513553385]Podnosilac prijedloga je obezbijedio finansijska sredstva za sufinansiranje projekta u minimalnom iznosu od 60% ukupne investicije (ukoliko se podnosilac prijedloga investicijskog projekta odluči da dio sufinansiranja pokrije iz kreditnih sredstava RB FBiH, evaluirati će se njegova kreditna sposobnost);
· Planirana investicija će biti završena najkasnije do 30. juna 2020. godine 
· Planiranom investicijom će se zaposliti minimalno 10 osoba[footnoteRef:3]. [3:  Zaposlenim se smatra osoba koja je zaposlena u toku trajanja projekta na Ugovor o radu na puno radno vrijeme sa najmanjim rokom trajanja ugovora od 12 mjeseci.] 


Dodatni kriteriji: 
· Predviđeni investicijski projekat će rezultirati zapošljavanjem više od 10 osoba;
· Predviđeni investicijski projekat će novozaposlenim osigurati neto platu koja nije niža od prosječne plate u BiH, odnosno platu koja nije niža od 850 KM;
· Predložena investicija se realizira u jednom od izvozno orijentiranih i konkuretnih sektora: prerađivačka industrija (obrada drveta, obrada metala, obrada tekstila, obuće i kože, obrada plastike, prehrambena proizvodnja i dr.), informacione tehnologije i turizam;
· Investicija je planirana na području jedinice lokalne samouprave koja je izrazito nerazvijena ili nedovoljno razvijena;[footnoteRef:4] [4:  Prema izvještaju o socio-ekonomskim pokazateljima po općinama u FBiH u 2016. godini, izrazito nerazvijene jedinice lokalne samouprave u FBiH su: Glamoč, Sapna, Donji Vakuf, Vareš, Ključ, Domaljevac – Šamac, Pale, Foča, Bosansko Grahovo i Dobretići, a nedovoljno razvijene su: Kladanj, Olovo, Trnovo, Velika Kladuša, Odžak, Bugojno, Čelić, Maglaj, Bosanska Krupa, Kupres, Sanski Most, Prozor, Drvar, Zavidovići, Jajce, Bosanski Petrovac i Teočak. Izvještaj dostupan na linku: http://www.fzzpr.gov.ba/download/doc/Socioekonomski+pokazatelji+po+op%C4%87inama+za+2016+-Stepen+zaposlenosti+radna+snaga.pdf/19186e18602522906f989bc695062c65.pdf] 

· Investicija će omogućiti razvoj usluga i proizvoda sa visokim stepenom finalizacije;
· Predložena investicija ima obezbijeđeno dodatno finansijsko učešće iznad traženog obaveznog minimuma od 60%;
· Planirana investicija predviđa zapošljavanje žena ili je u su/vlasništvu žene ili mladih do 30 godina. 

[bookmark: _Toc516131641]2.2		Korištenje sredstava
Prihvatljive aktivnosti 
Sredstva iz Investicijskog fonda se mogu usmjeriti na sljedeće aktivnosti:
· ulaganje u materijalnu imovinu vezanu uz investiciju i uspostavljanje i/ili proširenje kapaciteta (proširenje objekata, rekonstrukcija, nadogradnja, uređenje itd.); [footnoteRef:5]  [5:  Za projekte koji uključuju građevinsku aktivnost, podnosilac prijedloga mora imati pravo građenja na zemljištu za koje su izdane važeće dozvole. Pored ovoga, podnosilac prijedloga mora osigurati važeću građevinsku dozvolu/potvrdu glavnog projekta. ] 

· ulaganje u materijalnu i nematerijalnu imovinu vezanu uz kupovinu novih tehnologija i opreme (npr. proizvodnih linija, mašina, uređaja, opreme itd.) za pokretanje ili unapređenje poslovanja;
· diverzifikacija proizvoda i usluga (novi proizvodi, nove proizvodne linije, povećanje palete ponude, usavršavanje proizvoda prema zahtjevu tržišta itd.);
· uvođenje sistema upravljanja kvalitetom i međunarodnih standarda; 
· vršenje usluga vezanih uz projekt od strane vanjskih konsultanata, koje nije vezano uz stalne ili periodične aktivnosti i koje se ne odnosi na uobičajene operativne troškove poduzeća, kao što su rutinske usluge poreznog savjetovanja, redovne pravne usluge ili oglašavanje, već koje su vezane uz projekat ulaganja, proizvod ili tehnologiju razvijenu na temelju ovog javnog poziva (tehnička podrška itd);
· usavršavanje i edukacija nove i postojeće radne snage vezani uz investiciju, kao i posebno usavršavanje radne snage povezano s nabavkom novih tehnologija, kao što su obuka za korištenje novorazvijene ili integrirane tehnologije ili za rad s novom opremom i mašinama. Obuka koja je predmet finansiranja treba da omogući stvaranje novih kvalitetnih radnih mjesta, koja osiguravaju dovoljan izvor prihoda, sigurnost radnog mjesta te kvalitetno radno okruženje.

[bookmark: _Toc516131642]2.3 		Kategorizacija troškova
Prilikom pripreme budžeta predloženih investicijskih projekata (uključujući i sufinansiranje), podnosioci prijedloga trebaju imati na umu da se u budžet mogu uključiti samo prihvatljivi troškovi, koji se odnose na predloženi projekat i nisu nastali prije datuma potpisivanja ugovora s RB FBiH, a u skladu sa ispod navedenom kategorizacijom. 
Da bi troškovi bili prihvatljivi potrebno je da budu i) neophodni za implementaciju predloženog projekta; ii) realni i predviđeni budžetom; iii) opravdani i mjerljivi; i iv) nastali tokom implementacije projekta. Ova kategorizacija se odnosi kako na sredstva Investicijskog fonda, tako i na sredstva osigurana za sufinansiranje odnosno od strane projektnih partnera (ako drugačije nije navedeno). 
Prihvatljivi troškovi:
· Nabavka nove opreme, mašina, uređaja, alata itd. za tehnološko unapređenje proizvodnje i/ili u sklopu proširenja kapaciteta;
· Troškovi gradnje, rekonstrukcije/preuređenja, modernizacije zgrada, poslovnih prostorija, drugih objekata i njihovog neposrednog okruženja i okoline, uređenje pripadajućih parcela, uključujući pripremu i krčenje zemljišta koji su direktno povezanima s rezultatima projekta;
· Troškovi eksterne obuke u sklopu nabavljene opreme i mašina; 
· Unajmljivanje eksperata za specijaliziranu obuku za uvođenje novih postupaka i/ili prerađivačkih metoda i/ili za proširenje kapaciteta (nadzor, tehnički prijem, idejno rješenje i sl.) ili drugu tehničku asistenciju direktno povezanu s rezultatima projekta;
· Troškovi informatičko-komunikacijskih i audio/video rješenja (hardver i softver) povezanih sa projektnim aktivnostima;
· Putni troškovi unutar BiH povezani sa projektnim aktivnostima;
· Registracija patenata, autorskih prava, znanja ili drugih vrsta intelektualnog vlasništva;
· Troškovi uvođenja standarda kvalitete u cilju povećanja proizvodnje i/ili izvoza uključujući i ekspertnu podršku;
· Nabavka novih profesionalnih vozila za obavljanje osnovne djelatnosti (kamioni, dostavna vozila, viljuškari itd.);
· Posredni troškovi vezani za nabavku opreme i mašina (transportni troškovi, troškovi špedicije, carinjenja itd.);
· Troškovi vanjskih konzultanata koji nisu povezani s kontinuiranom ili periodičnom aktivnosti i koji se ne odnose na uobičajene troškove poslovanja poduzeća, kao što su rutinske usluge vezane uz porezno savjetovanje, redovne pravne usluge ili oglašavanje/promocija, no koje su direktno povezane s investicijskim projektom, a potrebni su za razvoj proizvoda ili tehnologija iz projektne prijave itd.
Neprihvatljivi troškovi:
· Kupovina korištene opreme i mašina; 
· Nabavka sirovina i poluproizvoda iz sredstava Investicijskog fonda;
· Dugovanja i rezerve za gubitke ili dugovanja, uključujući i leasing;
· Dugovanja po kamati;
· Troškovi režija (voda, struja, grijanje, internet i sl.); 
· Stavke već finansirane u sklopu nekog drugog projekta; 
· Kupovina i iznajmljivanje zemljišta i postojećih zgrada, kao ni ostalih oblika iznajmljivanja iz sredstava Investicijskog fonda;
· Kupovina, obnova, rekonstrukcija, modernizacija objekata za ličnu upotrebu;
· Kupovina, obnova, rekonstrukcija, modernizacija objekata za najam ili prodaju;
· Kupovina vozila B kategorije;
· Troškovi konverzije, nadoknada ili gubitaka prilikom konverzije valuta;
· Kreditiranje trećih osoba;
· Troškovi zaposlenika (plate);
· Izvršavanje radova ili osiguravanje robe, usluga, zemljišta i nekretnina za koje plaćanje nije potkrijepljeno računima ili dokumentima iste dokazne vrijednosti;
· Doprinosi za dobrovoljna zdravstvena ili mirovinska osiguranja koji nisu obavezna prema zakonodavstvu;
· Kazne i troškovi sudskog spora;
· Plaćanja neoporezivih bonusa zaposlenima;
· Bankovni troškovi za otvaranje i vođenje računa, naknade za finansijske transfere i drugi troškovi u potpunosti finansijske prirode;
· Kamate;
· Troškovi jamstava, garancija i slični izdaci.
Napomena: Prihvatljivi troškovi ali samo kao dio sufinansiranja podnosioca prijedloga investicijskog projekta mogu biti kupovina i iznajmljivanje zemljišta i postojećih objekata u vezi s investicijom, nabavka sirovina i/ili poluproizvoda za dalju obradu i proizvodnju u svrhu realizacije investicije, i međunarodna putovanja. 
Projektni budžet koji uključuje neprihvatljive troškove se neće smatrati validnim. Budžet je potrebno pripremiti u skladu sa zahtjevima i karakteristima datim u Prilogu 2. Sve stavke u projektnom budžetu moraju biti predstavljene u lokalnoj valuti (KM).
Napomena u vezi s načinom isplate sredstava: Projektna sredstva će se isplaćivati u skladu sa ugovorenim aktivnostima, procentualnim iznosima i planom aktivnosti i utroška sredstava implementacije definiranim ugovorom/sporazumom o saradnji. Sva sredstva moraju biti namjenski utrošena. Isplata sredstava će se vršiti nakon nastalog namjenskog troška i verifikacije svih potrebnih pratećih dokumenata. 
Sve planove i obaveze koje je podnosilac prijedloga investicijskog projekta naveo u prijavi i koje će biti ocjenjene tokom evaluacije, su predmet detaljnog praćenja i kontrole. Novčana sredstva koja će biti isplaćena odabranim korisnicima će biti uslovljena realizacijom predstavljenih planova i obaveza. Nepotpuna realizacija i odstupanja od plana prezentiranog kroz prijavu može rezultirati u djelomičnom ili potpunom povlačenju novčanih sredstava od projekta D4D. 
[bookmark: _Toc516131643]3 	PODNOŠENJE PROJEKTNIH PRIJEDLOGA I PROCES EVALUACIJE
U ovom dijelu pojašnjava se forma i sadržaj, kao i način podnošenja i evaluacije prijedloga investicijskih projekata.
[bookmark: _Toc125454352][bookmark: _Toc516131644]3.1 	Forma i sadržaj prijedloga investicijskog projekta
Projektni prijedlog sastoji se od ukupno deset priloga, a to su: 
· [bookmark: _GoBack]Prilog 1a: Obrazac projektnog prijedloga (elektronski popunjen; ručno popunjene prijave se neće uzeti u razmatranje);
· Prilog 1b: Plan aktivnosti i utroška sredstava (elektronski popunjen; ručno popunjene prijave se neće uzeti u razmatranje);
· Prilog 2: Budžet projekta sa narativnim dijelom (u Excel formatu);
· Prilog 3: Dostavljena izjava podnosioca prijedloga sa istaknutim iznosom sufinansiranja i definiranim izvorom sufinansiranja uključujući mogućnost i spremnost da dokumentuje izvor sredstava ukoliko dolazi iz vlastitog učešća;
· Prilog 4: Referense/biografija partnera iz dijaspore koji će biti uključen u projekat;
· [bookmark: _Hlk515973069]Prilog 5: Izjava partnera iz dijaspore kojom se potvrđuje da se radi o licu koje je porijeklom iz BiH i koje trenutno ima prebivalište van zemlje;
· [bookmark: _Hlk515973199]Prilog 6: Aktuelni izvod iz sudskog registra (prva i posljednja promjena) podnosioca prijedloga (i partnera/e, ako se radi o konzorciju);
· [bookmark: _Hlk515973358]Prilog 7: Kopija finansijskih izvještaja za 2017.godinu ovjerena od ovlaštenog računovođe za podnosioca zahtjeva (i partnera/e, ako se radi o konzorciju);
· [bookmark: _Hlk515973777]Prilog 8: Potvrda zavoda za PIO/MIO tj. poreske uprave o izmirenim doprinosima sa ovjerenom listom zaposlenih (ne starija od dva mjeseca od datuma prijave na ovaj poziv) za podnosioca prijedloga (i partnera/e, ako se radi o konzorciju);
· Prilog 9: Poresko uvjerenje o izmirenim obavezama – direktni i indirektni porezi (ne starije od dva mjeseca od datuma prijave na ovaj poziv) za podnosioca prijedloga (i partnera ako se radi o konzorciju);
· Prilog 10: Priložena dokumentacija za namjenski utrošak sredstava planirane investicije (ponude, predračuni, pred/ugovori itd.).
Projektni prijedlozi trebaju biti pripremljeni na jednom od službenih jezika BiH. Nepotpune prijave se neće uzeti u razmatranje. Ukoliko se u procesu provjere i evaluacije ustanovi da su dostavljene informacije neistinite, prijedlog projekta će biti odbačen.
[bookmark: _Toc125454353][bookmark: _Toc516131645]3.2 	Način podnošenja prijava
Popunjen obrazac prijedloga, budžet i prateću dokumentaciju potrebno je dostaviti u jednom (1) originalnom primjerku i jednoj (1) kopiji, u A4 formatu i uvezane. Također, kompletnu projektnu dokumentaciju je potrebno dostaviti i u elektronskoj formi na USB memorijskoj kartici. 
Na koverti je potrebno naznačiti ime javnog poziva za koji se podnosi prijedlog: „Javni poziv za podnošenje prijedloga projekata za dodjelu bespovratnih sredstava u svrhu podrške investicijama u saradnji s dijasporom u okviru projekta „Dijaspora za razvoj“. Nadalje, na koverti je potrebno naznačiti i puni naziv i adresu podnosioca prijedloga te naglasiti slijedeće: „NE OTVARATI PRIJE ZVANIČNOG OTVARANJA“. 
Prijedlozi moraju biti dostavljeni u zatvorenoj koverti preporučenom poštom, kurirskom poštom ili lično na sljedeću adresu:
Razvojni program Ujedinjenih nacija (UNDP)
Projekat „Dijaspora za razvoj“
UN HOUSE
Zmaja od Bosne bb 
71 000 Sarajevo
Prijedlozi dostavljeni drugim putem (npr. putem faksa ili email-a), neće biti uzeti u razmatranje. 
[bookmark: _Toc125454354][bookmark: _Toc516131646]3.3 	Krajnji rok za podnošenje prijedloga investicijskih projekata 
Javni poziv će biti otvoren do utroška raspoloživih sredstava. Krajnji rok za podnošenje prijedloga investicijskih projekata 28. juni 2019. Prijedlozi zaprimljeni nakon ovog roka neće biti razmatrani. 
Prvi krug evaluacija će se održati početkom septembra 2018. godine, kada će se evaluairati svi projektni prijedlozi pristigli do 23. augusta 2018. 
Predloženi investicijski projekti, uključujući sve njima predviđene aktivnosti, moraju biti realizirani do 30. juna 2020. godine. 
[bookmark: _Toc516131647][bookmark: _Toc125454355][bookmark: _Hlk481680253]3.4 	Dodatne informacije 
Sva dodatna pitanja u vezi ovog javnog poziva mogu se dostaviti putem elektronske pošte, najkasnije u roku od 7 dana prije krajnjeg roka za podnošenje prijava, sa jasno naznačenim imenom javnog poziva u predmetu poruke, na sljedeću e-mail adresu: registry.ba@undp.org. 
Svi odgovori na pitanja koja mogu biti relevantna i za ostale podnosioce prijedloga, redovno će se objavljivati na web stranici UNDP-a: www.ba.undp.org.  
[bookmark: _Toc516131648][bookmark: _Toc40507653]3.5 	Evaluacija i odabir projektnih prijedloga
Svi dostavljeni prijedlozi će se ocjenjivati u dva koraka, u skladu sa ispod propisanim kriterijima, pri čemu je prvi korak eliminatoran, dok se u drugom koraku ocjenjuje kvaliteta podnesenog prijedloga te kapaciteti podnosioca za njegovu realizaciju. 
UNDP će vršiti provjeru ispunjenosti administrativnih zahtjeva i kriterija, dok će evaluaciju prijedloga investicijskih projekata vršiti Evaluacijska komisija u čijem sastavu će sudjelovati predstavnici UNDP i RB FBiH. Finalnu listu investicijskih projekata za sufinansiranje će potvrditi Investicijski odbor u kojem će učestvovati predstavnici Ambasade Švicarske i UNDP. 
Otvaranje pristiglih projektnih prijedloga i provjera ispunjenosti administrativnih zahtjeva i kriterija 
U sklopu prvog koraka, po prijemu i otvaranju prijava, ocjenjuju se sljedeći elementi:
· Da li je prijedlog dostavljen u utvrđenom roku. Ukoliko nije, isti se automatski odbija.
· Da li prijedlog ispunjava sve administrativne kriterije navedene u listi ispod. Ukoliko ne zadovoljava i ukoliko je odgovor na jedno od pitanja ispod „NE“, prijedlog projekta neće biti dalje razmatran.

	ISPUNJENOST ADMINISTRATIVNIH ZAHTJEVA I KRITERIJA

	
	
	DA
	NE

	Podnosilac (uključujući i partnera/e ukoliko se radi o konzorciju) je pravno lice/privredno društvo sa sjedištem u FBiH ili BD BiH
	
	 
	 

	Podnosilac prijedloga posluje pozitivno u 2017.godini (uključujući i partnera/e ukoliko se radi o konzorciju) ili u prethodnoj kalendarskoj godini prije podnošenja prijedloga investicijskog projekta 
	
	
	

	Podnosilac prijedloga (uključujući i partnera/e ukoliko se radi o konzorciju) redovno izmiruje poreze, doprinose i plate, što potvrđuju odgovarajuće potvrde fiskalnih organa (ne starije od dva mjeseca od datuma prijave na ovaj poziv)
	
	
	

	Podnosilac je osigurao učešće partnera iz dijaspore u investicijskom projektu (što dokazuje relevantnom dokumentacijom, npr. referense/biografija partnera iz dijaspore koji će biti uključen u projekat, promjena vlasničke strukture, kupoprodajni ugovori, ugovori o partnerstvu itd.)
	
	
	

	Dostavljena izjava partnera iz dijaspore
	
	 
	 

	Podnosilac je podnio 1 prijedlog investicijskog projekta
	
	
	

	Investicijski projekat, uključujući sve njime predviđene aktivnosti, će biti okončan najkasnije do 30. juna 2020. godine
	
	 
	 

	Ukupni iznos planirane investicije je 220.000 KM i više (što uključuje i bespovratna sredstva i obavezujuće sufinansiranje)
	
	 
	 

	Traženi iznos bespovratnih sredstava ne prelazi 200.000 KM
	
	
	

	Planiranom investicijom će se najkasnije do kraja trajanja investicijskog projekta zaposliti minimalno 10 osoba
	
	
	

	Popunjen obrazac projektnog prijedloga
	
	
	

	Popunjen budžet projekta koji uključuje minimalni iznos za sufinansiranje
	
	
	

	Budžet projekta sadrži isključivo prihvatljive troškove 
	
	
	

	Dostavljeno pismo namjere s minimalnim iznosom sufinansiranja i definiranim izvorom sredstava za sufinansiranje
	 
	 
	 

	Popunjen Plan aktivnosti i utroška sredstava implementacije investicije u traženom formatu 
	 
	 
	 


Svi projektni prijedlozi koji prođu administrativne kriterije i zahtjeve biće bonitetno ocijenjeni u smislu ozbiljnosti projektnih prijedloga i podnosioca projektnih prijedloga što će ulaziti u obzir za razmatranje pri ocjenjivanju kvaliteta podnesenih prijedloga (u ovoj fazi moguće je da će se od podnosioca prijedloga tražiti dodatne informacije kao npr. ovlaštenje za uvid u podatke Centralnog registra kredita CB BiH i JR TRN, informacije o povezanim društvima, analitički bruto bilans, projekcija novčanih tokova investicije itd.).  
Evaluacija prijedloga investicijskih projekata 
Evaluacija prijedloga projekata koji su prošli administrativnu provjeru uključuje ocjenu relevantnosti, kvalitete i učinkovitosti projekta, provodljivosti i održivosti, a sve u skladu sa kriterijima za ocjenjivanje.
	[bookmark: _Toc159211906][bookmark: _Toc159212662][bookmark: _Toc159212881][bookmark: _Toc159213197]Relevantnost investicijskog projekta

	Predviđeni investicijski projekat će rezultirati zapošljavanjem više od 10 osoba:
	
	

	· 10 zaposlenih
· od 11 do 15 osoba
	
	0
0-10

	· od 16 do 20 osoba
	
	11-20

	· 21 i više zaposlenih
	
	21-40

	Predviđeni investicijski projekat će osigurati novozaposlenim neto platu koja nije niža od prosječne plate u BiH, odnosno platu koja nije niža od 850 KM:
· za do 30% novozaposlenih
· za od 31% do 60% novozaposlenih
· za više od 61% novozaposlenih
	 
	

0
0-10
11-20

	Predložena investicija se realizira u jednom od izvozno orijentiranih i konkuretnih  sektora: prerađivačka industrija (obrada drveta, obrada metala, obrada tekstila, obuće i kože, obrada plastike, prehrambena proizvodnja i dr.), informacione tehnologije i turizam
	
	10

	Investicija je planirana na području jedinice lokalne samouprave koja je izrazito nerazvijena ili nedovoljno razvijena
	 
	5

	Investicija će omogućiti razvoj usluga i proizvoda sa visokim stepenom finalizacije
Stepen finalizacije proizvoda: 
· npr. drvna industrija (primarna prerada – rezana građa i slično - grupa 0, elementi za namještaj - grupa 1, namještaj - grupa 2)
· npr. metalna industrija (primarna obrada: kovanje, lijevanje, valjanje itd. - grupa 1, proizvodnja poluproizvoda i proizvoda - grupa 2)
· npr. informaciono komunikacijske tehnologije (outsourcing i slično - grupa 1, razvoj finalnih proizvoda uključujući i intelektualna vlasništva - grupa 2)
· npr. turizam (ugostiteljstvo, smještaj, putničke agencije i ostale usluge - grupa 1, proizvodnja specifičnih poluproizvoda i proizvoda - grupa 2)
	
	Grupa 0: 0          Grupa 1: 5          Grupa 2: 10

	Predložena investicija ima obezbijeđeno dodatno finansijsko učešće iznad traženog obaveznog minimuma:
· od 61% do 80% od iznosa ukupne investicije
· više od 81% od iznosa ukupne investicije 
	 
	


0-5
6-10

	Planirana investicija predviđa zapošljavanje žena (preko 30% od ukupnog broja osoba koje će biti zaposlene) ili je u su/vlasništvu žene
	
	10

	Planirana investicija predviđa zapošljavanje mladih (preko 30% od ukupnog broja osoba koje će biti zaposlene) ili je u su/vlasništvu mladih do 30 godina
	
	10

	Kvalitet i logika investicijskog projekta

20

	Projekat je jasan, logičan i relevantan u odnosu na očekivane rezultate 
	
	0-5

	Očekivani rezultati i aktivnosti projekta su jasno definirani i odgovaraju iskazanim potrebama 
	
	0-5

	Plan aktivnosti je izvodljiv i logičan
	
	0-5

	Projekat sadrži detaljnu analizu rizika i mjere za njihovo prevazilaženje
	
	0-5

	Održivost investicijskog projekta
	
	Maksimalan broj bodova
5

	Projekat je održiv u smislu nastavka funkcioniranja/finansiranja relevantnih aktivnosti i nakon završetka implementacije (Dati jasne naznake održivosti tj. jasno obrazloženje)
	
	0-5

	Budžet investicijskog projekta
	
	Maksimalan broj bodova
10

	Predloženi budžet je realan, jasan i povezan s očekivanim rezultatima
· Budžet je jasan, realan, u skladu sa ponudom, predračunom i tehničkom specifikacijom i u skladu sa izjavom o minimalnom sufinansiranju;
· Budžet je nepotpuno jasan, realan, u skladu sa ponudom i tehničkom specifikacijom i u skladu sa izjavom o minimalnom sufinansiranju;
· Budžet je nedefiniran, nejasan i nepovezan s očekivanim rezultatima.
	
	

5
3

0

	Budžet sadrži narativna pojašnjenja stavki
· Budžet sadrži detaljna narativna pojašnjenja stavki;
· Budžet sadrži djelimična narativna pojašnjenja stavki;
· Budžet ne sadrži narativna pojašnjenja stavki ili su nerazumljiva.
	
	

5
3
0

	Ukupan broj bodova
	
	150


Nakon evaluacije projektnih prijedloga u skladu sa iznad izlistanim kriterijima, definira se rang lista projekata u skladu s ostvarenim brojem bodova. Projektni prijedlozi koji nakon evaluacije i bodovanja ostvare 75 i više bodova od mogućih 150, odobravaju se za finansiranje prema rang listi a u okviru raspoloživih sredstava. 
[bookmark: _Toc516131649]4 	VREMENSKI OKVIR
Predviđeni indikativni vremenski okvir za finalizaciju procesa odabira i početka realizacije je sljedeći:
	AKTIVNOST
	DATUM

	Objava poziva za podnošenje prijedloga 
	19.06.2018.

	Krajnji rok za podnošenje prijedloga 
	28.06.2019.

	Rok za podnošenje prijedloga za prvi krug evaluacije
	23.08.2018.

	Obavijest o rezultatima prvog kruga evaluacije 
	20.09.2018

	Periodična evaluacija pristiglih prijedloga nakon prvog kruga evaluacije
	U zavisnosti od dinamike pristiglih prijedloga

	Potpisivanje ugovora
	Nakon pismenog obavještenja odabranih korisnika


Nakon odluke o dodjeli sredstava iz Investicijskog fonda, odabrani podnosioci prijedloga investicijskih projekata će potpisati ugovor/sporazum o saradnji s RB FBiH, u kojem će se definirati finansijske obaveze te dinamički plan realizacije same investicije. 

